
c  
           

۰۸/۱۰/۲۰۲۳                 ارینزی  اللهاحسان 

         

  د وردګو د واده دود او بدلې

 رخه ب  ۍلومړ

 دي؟  راغلي  ته   مينځ چېرته  او  كله بدلې  ښادۍ د

 او  كتابي  یو  لري.  )ایجادات(  پنځونې  ادبي  ډوله  دوه  ژبه  پاته  وروسته  یا  او  پرمختللې  كوچنۍ،  غټه،  هره  كې  نړۍ  په
  پخوا   له ژبه  دا  چې  ځكه  دا  لري،  ادبیات  لیكنې)تحریري(  یا  كتابي  بډایه   ژبه  دري  كې  افغانستان  په  ادبیات.  شفاهي  بل

  لسگونه  په  یې  به  سلاطینو  او  امراوو  وه،  منلې  كې  دربارونو  په  وه،  ژبه   كسب  او  كار  د   كېده،  ویل  كې  ښارونو  په   څخه
 او مدارسو بازارنو، دربارونو،  د ژبه دري چې دا لنډه .وركول خلعتونه یې به ته هغوى او ساتل شاعران سلگونه او

 او  لري ادبیات مكتوب ډېر څخه پخوا له امله همدې له  او لوستل نورو او لیكل پرې كتابونه  خلكو وه؛ ژبه كارباریانو
  د   لیرې،   څخه   مراكزو  تعلیمي  او   ابادیو  ښارونو،  دربارونو،  له   بیا  پښتو  خوا   بله   ده.  خبره  ویاړ   د  پاره  له   زموږ   دا

 اوسني  او  تمدن  له  چې  كولې  خبرې  پرې  به  كوچیانو  او  خلكو  ځایي  هغه  او  وه  ژبه  ژوند  د  پښتنو  د  كې  لمنو  په  غرونو
 او  تېراوه  كې  جگړو  دولتي  كوچنیو  او  سترو  نورو  یا  او  خپلمنځي  په   یې  به  وخت  ډېرى  او   وو  پراته  لیرې  څخه  مدنیت
  سوبې،  ژوند   خپل  د   دوى  او   كوي  وده   ډېره  ادبیات  شفاهي  خلكو  راز   دغه   د   چې   ده  خبره  طبیعي  كولې.   یې  به  سوبې

  وباسي   بړاس   زړه  خپل  د   توگه  دې   په   او  بیانوي  ژبه   په  شعر  د   احساسات  پټ  او  ښكاره  او  كړاوونه  ستونزې،  بریاوې،
 نیسي.  اړیكې عاطفي سره بل له یو او
 برخه   دواړو  ؤ  نارینه  او  ښځو  كې  تخلیق  په  یاتوادب  دغه   د  لري.  څانگې  گڼې  ادبیات  شفاهي  پښتو  عقیده  په  پوهانو  د

  بدلې  ښادۍ   د  ده.  درنه  تله  او  زیاته  ونډه  ښځو  او  نجونو  د  كې  ادبیاتو  دغه   په  شو،  نه  تېر  انصافه  له   كه  او  ده  اخیستې
 ا خو  له  نجونو  او  ښځو  د  كې  مهالونو  بېلابېلو  په  مراسمو  د  ښادۍ   یا  واده  د  چې   دي  څخه  سندرو  ځانگړو  همداسې   له  هم

  هیله   چې  لري   ځاى  مطالعې  د   كې  ډله   په  بدلو   همدې  د   پلوه  له  تصنیف  د  سندرې  نورې  ځنې  او  بابولالې  كېږي.  ویل
  بشپړې  او  ښې  د  عواطفو  او  احساساتو  د  خلكو  خپلو  د   او  شي  ځیر   ته  تشې   دغه  څېړونكي  او   پوهان  روځ  یوه  ده

 ته لاس  نوې  هكله  په  فكر   او  ژوند  د  پښتنو  د  او  ړيك  پورې   لاس   څېړنه  تحلیلي  په  سندرو  همدې  د  پاره،  له  پېژندگلوي
 ولري.  راوړنې

  په  او شوي  دي  نه  څېړنې  ادبي او  تاریخي  ژورې  ډېرې  اوسه  تر  هكله  په  ځاى  او  وخت  د  پیدایښت  د   بدلو  د ښادۍ  د
  كېدو   داپی  د  بابولالو  )د   لیكي:  هكله  دې  په  رفیع  الله  حبیب  استاد  شوى.   وړاندې  دى  نه   نظر  غوڅ  كوم  كې  برخه  دې

  ویلې   كې   وخت   په   ښادیو  او   ودونو  خپلو   د   پښتنو  او   دي   سندرې لرغونې  خورا   چې  برېښي  داسې  خو  ښكاره؛ دى   نه   یقیني  وخت 
  غمونو،   خپلو   د  انسانانو  منځنیو  او   پخوانیو  نړۍ   د  ځكه  دي؛  پخوانۍ  ډېرې   بدلې   دا  چې  ده  ځاى   په   خبره   استاد  د  [(. 1یې)]  وایي   او

  لږ   یا  غږونه   چیغې،  بیا  یې   پاره  له   هغو  ځنیو   د   او   كړي   ته   رامینځ  دودونه   سویه   خپله  په   پاره  له  ارو چ  ژوندنیو  نورو   او  ښادیو
  دودونه   او   لري   دودونه   ودونه،  كې  پښتنو   په   چې   شو   ویلاى  ډاگه   په   امله   همدې   له   دي.   كړې  جوړې   بدلې   او   سندرې   منظمې
 وشي.  پرې  خبرې پوره  به  كې  كتاب دې  په  او  دي  پورې  زړه په  او خوږې  ډېرې چې  سندرې

 بابولالې   چې   ښكاري  دا  څخه   كتنې  ژورې  له   سندرو  دې  د  رنگه  همدا   )...  لیكي:  كې  پاڼه  همغه  په  رفیع  الله  حبیب  استاد
  موندلى   رواج   كې   پښتنو   نورو   په   یې   به   وروسته  بیا  او  شوي   ویل   كې   خوا  او   شا  او   كندهار  په   لومړى  نارې   اتڼ  د   او   لنډۍ   لكه   هم   به

  د   لارې(   ادب   ولسي   د   پښتو  )د   خبره   همدا  دى.   كړى  وړاندې  نظر  لومړنى   هكله  په  ځاى   د   بدلو   د  ښادۍ   د   استاد   محترم   دلته   [(. 2وي)] 
  دي   نه   لرغونى   دومره   هغه   خو  لري؛   سیلابونه   پورې   13  تر   - 10- 9- 8- 7  بابولالې   )ځنې   لیكي:   او   كړي   تكرار   هم   مولف   محترم   كتاب 

  لوى   د   بدلې   ښادۍ   )د   لیكي   كاكړ   سیال   محترم   ادیب   فاضل   كوټې   د   [(. 3دى()]   نه   مال   كندهار   ټاټوبى   د   بابولالو   د   چې   معلومېږي   او 
 [(. 4)]   ده...(   موندلې   پراختیا   تېرېدو   په   وخت   د   یې   بیا   او   شوې   پیل   كې   خاوره   تاریخي   په   كندهار 

  تاریخي،   هكله   په   پیدایښت   د   بدلو   د   ښادۍ   د   كې   خاوره   تاریخي   په   كندهار   لوى   د   چې   دې   له   پرته   استادانو   محترمو   پاسنیو 
  لومړنى   بدلو   د   ښادۍ   د   امله   له   ارزښت   د   بډایتوب   كلتوري   او   تاریخي   خپل   د   كندهار   كړي،   وړاندې   دلایل   ژبني   یا   جغرافیایي 

  مستندو  ادبي   او   جغرافیایي   جیكي،   انتروپالو   اركیالوجیكي   تاریخي،   ژورو   ډېرو   خبره   دا   چې   كې   حال   داسې   په   بللى.  ټاټوبى 
 كېږي.   سترگو   تر   اوس   همدا   یې   پیلامې   چې   لري   اړتیا   ته   نو څېړ 

 شوې  تېره  كې  كندهار  په  كیسه  درخانۍ  او  خان  ادم  د چې  كېده  فكر  داسې  وخت  ډېر  شته،  هم  مثال  یو  كې  برخه  دې  په
 ټولو  په  ځایه  هغه  له  او   ده  دره  سوات  د  قام  د  یوسفزو  د  لیرې،  ډېر  كندهاره  له  تاټوبى  اصلي  كیسې  د  چې  دا  حال  ده،

 [(.5ده)] شوې خوره كې پښتنو
  هېواد  گران  د  زموږ  راهیسې  پېړیو  -پېړیو  له  كندهار  لوى  چې  وي  كړې  ځكه  خبره  دا  به  استادانو  فاضلو  دې  ښایي

  دى،   پروت  هلته  )منډیگك(  لرغونى  ډېر  او  نوموتى  لري.  ځاى  وتلى  كې  هسك  په  ادب  او  فرهنگ   سیاست،  د  افغانستان
  اوسېدلي،   مشران  پالونكي  علم  څېر  په  شاهانو  دراني  او  هوتكي  د  هلته  دي.  راغلى  ته  مینځ  نهبهیرو   ادبي  ستر  -ستر  هلته
  محدثین،   مورخین،  لیكوالان،  شاعران،   ستر  لسگونو  په  او   شوې  لیكل   خزانه   پټه  هورې  شوې،   ودانه  ماڼۍ  نارنج  د   هلته

 فورم   د  ژبې  لومړنۍ  د  بشر  د  یې اریخت  او  پیلېږي  سره  پیل  له  خبرو  د  ادب  ولسي  خو  دي؛  شوي  تېر  عرفا  او  واعظین
  امكان   كې   څنگ   په   دې   د   لري.   نه   اړیكې   ډېرې   سره   پرمختیاوو   نورو   او   خط   ادب،   كتابي   له   او   رسېږي  ته  وخت  جوړېدو  د

  د   لارې  له   پرمختیا   عمومي   د   اذهانو   د   او   جوخت   سره   پیاوړتیا  له   غورځنگ   ادبي   لیكني   د   كې   سیمه   ټاكلې  یوه  په  چې   لري 
  زېږېدو   حتمي   د   څانگې   كومې   د   ادب   ولسي   د   هلته   خبره   دا   خو   ومومي؛   څانگې   نوې   او   وكړي   وده   هم   دب ا   شفاهي   ولس 
  یې   ادب   شفاهي   خو   كوچیان؛   لكه   دى،   كمزورى   یې   ادب   لیكلى   چې   شته   خلك   داسې   ډېر   كې   پښتنو   په   كېداى.   شي   نه   دلیل 

  كې   لارو   په   هلمند   او   پښتخوا   لرې   د   زلمو   او   پېغلو   كوچیانو   چې   لنډۍ   ښكلې   هغه   دى.   پورې   زړه   په   او   اړخیز   هر   بډاى، 
 : كېږي   لیدل   نه   كې   ادبیاتو   په   هېوادنو   پرمختللو   د   نړۍ   د   یې   سارى   چې   لري   ځواك   هومره   ویلي، 
 گله  ولاړه كمره په پاس

 درخېژومه زه اوبه یې چا د نصیب
* 
 كړې ځار عُمره  له كوچۍ د ما

 ځینه ترې  دوى بلېږي، یې اور سبایي چې
* 

 شوې  نه شهید كې میوند په كه
 ساتینه  دې ته ننگې بې لالیه خدایږو

* 
 شوه  مڼه سره كې باغ په لیلا
 راغورځوینه  باد یې نه شم ورختى نه
 شوي   ته رامینځ  مخكې  كلونه سلگونو  په  خوا  له  مېرمنو او  نجونو  پښتنو   د  بدلې  ښادۍ  د  چې  شو  ویلاى  امله  همدې  له 

 كېږي. بلل ویاړ گډ پښتنو ټولو د اوس او
 نښې تاریخي او پېښې تاریخي كې بدلو په ښادۍ د

 ساده  ډېره   په   كې   مینځ   په   دوى   د   چې   كړى   ښایسته   بدلو   هغه   په   ښادۍ   د   راهیسې   كلونو   - كلونو  له   ودونه،   خپل   ښځو   پښتنو 
 په  ېړیو پ   د   ځاى   یو   سره   دستور   دود   له   واده   د   بدلې   دا   دي.   زېږېدلى   توگه   په   انعكاس   منطقي   یوه   د   چارو   ژوند   د   او   گۍ 

 دي.   رسېدلي   پورې  موږ  تر   بیا   او   ته   بلې   څخه   سینې   یوې   له   كې   پوړیو 
 دا ځكه ده؛ نه شوې بشپړه لا  چاره ټاكلو  د نېټې او ځاى اټكلي د پیدایښت د بدلو د ښادۍ د شول وویل مخه د چې لكه

  او   كېږي  منل  كې  ځاى  هر  په  ژر  او  لري  قابلیت  ستر  تطابق  د  پلوه  بله  له  او  لري  نه  ویونكي  ټاكلي  خوا  یوې  له  بدلې
 وركوي. لاسه له )گړدودیزې(ځانگړتیاوې لهجوي خپلې
 شوي   یاد  نومونه  اشخاصو  او  كورنیو  پېښو،  سیمو،  ټاكلو  د  به  كې  هغو  په   چې  وې   بدلې  سلگونو  په  داسې   به  پخوا  ښایي

  یا  بدلو   په  ښادۍ   د   دى.  پرېښى  ته   ظروفو  مكاني  او  زماني  نویو  یې  ځاى   او  راغلى  توپیر  كې  هغو  په   اوس  چې  وو
  ستایي، كسان خپل -خپل هرڅوك شي  جوړ واده كله چې لري.  ځاى  خپل سیمه هره او كلى هر -كور هر كې بابولالو

 په   یې  سره  تېرېدو  په  وخت  د   او  كېږي  ویل  پاره  له  سیمو   او  كسانو  نورو  د  بدلې  همدا  بیا  كې  ځاى  بل  او  واده  بل  په
 وگورئ:  ته بدلې  دې  ډول په مثال د زیاتېږي. كې په رېخب نوې -نوې او  راځي بدلون كې مضمون

 تورې [(6ده)] كړه پټې سترګې ناوې
 گورې پې ځواني جان( )امان به سبا
 نوم   هر   بل  یا  خان(  )مستو  خان(،  )هارون  مرجان(،  )گل   ځاى  په  )....جان(  د  او  بېگا(  -)بېگه  د   ځاى  په  )سبا(  د   دلته

  ښكاري؛   كار  ناشونى  یا  دروند  ولري،  قدامت  تاریخي  ډېر  چې  موندل  بېلگو  داسې  د  بدلو   د  امله  همدې  له  شي.  راتلى
 لكه: څرگندوي لرغونوالى  بدلو د چې شته نښانې نښې داسې ځنې هم بیا خو

 كه تندي په جوړه یې لیر سوندرو د
 كه تندي په تېره یې لیر چندڼو د یا:
 [( 7كه)] كاغذي جوړه یې ناوې )پلاني( د

  د  وهل  سوندرو  د   ده.  بېلگه  څرگنده  یوه  ادب  شفاهي  ولسي   د  ښځو   د  افغانستان  مخه  د   څخه   لام اس  له   بدل   دا   كوم  فكر
 سره   یوه  د  یوازې  باندې  ټنډه)وچولي(  په  نجلۍ  پېغله  كې  هندوانو  په  دى.  ژوندى  كې  په  هم  اوس  چې  و  دود  هندوانو

  چنډن  له  كې  اصل  په چې   پودر  سور  ډول  )یو  سوندرو  د  كې  مینځ  په  وېښتانو  د  تندي خپل  د   او لري حق  وهلو  د   خال

  كرښه  سوندرو  د  باندې  تندي   په  یې  ښځې   نو  ودېږي؛  نجلۍ  دا   چې  كله   خو   تېرولاى؛  شي   نه  لار  جوړېږي(  څخه  صندل  یا
 كوي. وړاندې هم بېلگې نورې بدلو دې  د غروال  عارف محمد ښاغلى باسي. 
 دى بخت زومانو ښو له زموږ

 دى زربرخ یې )پلاني(       ونه چندڼ د )پلانۍ(
* 

 كېږده خالونه سره ناوې
 پرېږده  مینه همزولو د         راووزه پسې )پلاني( په
* 

 كېږده خالونه سره ناوې
 [( 8كېږده)] نومونه ښه لېورو پر      ورسې چې كره )پلاني( د

  په   چې   لري  اړه  پورې  وخت  هغه  په   بدل  دا   چې  وكړو  به  فكر  نو  وینو؛  یادونه  سوندرو  د   كې  بدله   یوه  په  كه  اوس
  وینو  توگه دې په رارسېدلى. و نه ته  سیمې دې لا اسلام او پالل مذاهب  بېلابېلو  اریانانو پخوانیو  كې افغانستان اوسني

  كې  چوكاټ په بدلې پښتو  یوې د ښادۍ د وړى، ته هندوستان اوسني ورسره هندوانو  چې دود یو خلكو  پخوانیو د چې
 دى.  رارسېدلى پورې موږ تر
  شوي،   شړل  د  كې  قلمرو   په   دین  حاكم  یوه  د  چې   ځكه  وهلى؛   دى  نه  سوندر  نجونو  پښتنو  راهیسې  پېړیو  -پېړیو  له

  اندودود  پخواني خپل  ورو ورو_ وروسته څخه اسلام له هم پښتنو كېږي. بلل حرام وړه كړه دین نسكور یا او مردود
  پښتنو  چې وینو موږ امله  همدې  له دي. كړي برابر سره شرایطو نویو له یې ځانونه او  وركړى لاسه له تفكر( )طرز
  همغه   كې  بدله  په  خو  كړي؛   پیل  خالونه  شنه  یې  ځاى  په   او  پرېښي  وهل  سوندرو  او  خالونو  سرو  د  نجونو  او  ښځو

 ده.  شوې پاته خوندي اشاره ته دود پخواني
 ژوندۍ  نښې  دودونو  يتاریخ  او  لرغونو  ډېرو  ځینو  د  كېږي،  وېل  ورته   سندرې  دا  چې  كې  دودونو  هغه  په  پلوه  بله   له

  سره  بدلېدلو  په دود د  خو وې؛ بدلې پورې زړه  په او  ښكلې ډېرې  پاره له دودونو همدې د  به پخوا چې یقیننا دي، پاته
  نوي   خپل  ناوې  كې  سیمو  پښتنو  ډېرو  په   چې  كله  توگه  په  مثال  د ده.  كړې   خپله  یې  بڼه  نوې  او  شوې   بدلې  هم  سندرې

  ځینې  كوي  ښكته  لاس  ته   ایرو  هلته  او  كېږي  بېوله   ته  ځاى  اور  د   ژبه   بله   په  یا  رهتنا  نغري،   لومړى  ورسي،   ته  كور
  مراسمو مذهبي د اریایانو پخوانیو د  دا   شو ځیر ورته  ښه  كه خو  دى؛ راپاته نه نېكه او پلاره له   دود  دا چې وایي خلك

 یوه د  ته اور اریایانو پخوانیو ده.  پاته  ژوندۍ تراوسه  لا كې ودونو په پښتنو اوسنیو د  چې ده  نښه یوه عباداتو دیني او
 لمانځنې  اور   د   مشرۍ  په   زردشت  د  چې  دې   تر  ان   لمانځه.   یې  هغه   او   كتل  سترگه  درنده  په   توگه  په  موجود  سپېڅلي

 [(. 9ورسېده)]  ته دریځ مشرتابه د یې دى او شو جوړ مذهب بېل یو
 راهیسې  وختونو  پخوانیو  ډېرو له  اور   چې   لیكي  هكله په   ارزښت د اور  د   كې  زردشتیزم  په  كتاب  زردشتي(  )دیانت  د

  د چې  هم  څه  كه  بللې.  سپېڅلى  كې  ښوونو  خپلو  په  زردشت  او درلود  دریځ  لوړ  لمانځنې  او  درناوي  د  كې  اریایانو  په
 بوادا  او  دودونو  د  هغه  د  او  درناوى  اور  د  خو  تللي؛  مینځه  له  دودونه  پخواني  ډېر  زردشتیانو  د  سره  تېرېدنگ  په  پېړیو 

 وركوي.  لاس په بېلگه ښه پاللو د دودونو پخوانیو د او دى پاتې حالت پخواني خپل په هم لا اوسه تر رعایت
  [(. 10لري)]   دندې  او  سپېڅلتیاوې  خپلې  -خپلې  مخې  له   درناوي  او  درجې   د   چې  شته  اور   ډوله   درې  كې  زردشتیانو  په
  غواړي   بحث  اوږد  ډېر  ورځي،  پاره  له   درناوي د  هلته  ناوې  چې  دى   كې  درجه  كومه په  اور  نغري  او  تناره  د چې  دا

 غواړي.  څېړنې ژورې او لگوي نه اړخ سره لیكنې دغه  له چې
  واده  د  كې  كور  -كلي  په  پښتنو  وردگو  د شپه  په  واده  د   بیا  تېره  په  او  مخكې  روځې  درې  -دوه  څخه   واده  له  شان  همدا

 - سترو  د   لرگو  د  كې  مینځ  په   كړۍ  د اتڼ  دې  د  غورځوي.  ټېم  او څڼې  ځوانان  كې  هغه  په  او جوړېږي  اتڼ  خوښۍ  د
  اریانانو  پخوانیو د  دا شو  ځیر ورته ښه  كه خو وي؛ پاره له رڼا د  اور دغه   ظاهرا بلېږي. اور )كنده( برغنډونو سترو
 كاوه. ځاى په یې به درناوى او گرځېدل چاپېره به اور تر چې ده لمانځنه هغه
 حقیقت په دا  لري.  پیریان چې  ږدئ مه پښه  ایرو په چې وایي ته ماشومانو خپلو میندې ځینې كې وردگو په  شان همدا
  مه  ایرو  په  چې  كوي  لارښوونه  ته  ماشومانو  خپلو  ښځې  او  دى  درناوى  یو   توگه  په  شونو   پاته  د  اور  د  ته،  ایرو  كې

 [( 11گڼي)]  گناه   لویه  كول   متیازې  وي،  شوى  بل  اور  چې   ځاى  هغه  په  پښتانه  كوئ.  لاندې  مه  یې  پښو  تر  یعنې  گرځئ
 گډوي.   سره  خاورو   له  یې  توگه  په  ښورې   د  او   وړي  ته  پټیو  نارینه  یې  بیا  او  ټولوي  ځاى  یو  ایرې  تناره  د  ښځې  كې  وردگو  په

  باید   نجونې  دا  كړي.  پاك  ښه  نغرى  مخكې،  څخه  بلولو  له  اور  د  چې  وایي  ته  نجونو  كور  د  ښځې  مشرانې  كې  منگلو  په
  درانه   نور   او   پېریان  كې  ایرو  دې   په   اند   په   دوى   د   ووایي.   الله   بسم   ځلې   څو   كې   وخت   په   جارو   د   ایرو   یوپخوان   د   څخه   نغري   له 

  زړه  په  نو  كړي؛  ونه  داسې   څوك  كه  پېښوي.   زیان  او   غورځوي  سیورى  باندې  كور  ټول  په  شول،  عذاب  په  كه  چې  وي  پټ  شیان
 [(. 12پاكوي)] ټوټه  په بلكې نه؛ وجار  په  نغري منگلې ځنې ځورېږي.   او  كېږي پیدا ورته  كركه  كې

  كې   خلكو  دې  په  چې  شته  هم   بېلگې  داسې  كېږي  لیدل  هم  كې  پښتو  اوسنیو  په  چې  څنگ  تر  درناوي  د  اریایانو  د  ته  اور
  شوى،  میندل  كې  مینه  خیرخانه   په   یې  بودتون  یو  چې  لمانځنه  لمر   د   كوي.  وړاندې   نښې  لرغونتیا  د  لمانځنې  د  لمر  د

 وه. دود مینځ تر زابل او ندسجاو -كابل د پخوا
 وگورئ!  ته بدلې دې

 كړه مه ښېرې دى مازدیگر
 شینه به رښتیا كوې ښېرې ناز د به ته
  وي،   وخت  عبادت  د  پالونكو  لمر  د   او   وي  روان   ته  خوا  ډوبېدو  د   لمر  چې  مهال  مازدیگر  چې   ده   دا  مانا  خبرې  دې   د

 به  ته  چې  وایي  ته  مینې  خپلې  مین  كې  بدله  پاسنۍ  هپ  ورسي.  به  زیان  او  شي  به  قبولې  چې  كوي  مه  ښېراوې  چاته
 شي.   پېښ  زیان  بل  كوم  به  یا  او  وسوځو  اور  په  بېلتون  د   به  دواړو  او  شي  رښتیا  به  هغه  خو  كوې؛  ښېرا  ناز  د  مازدیگر

  دا   وي.  نه  سم  لمونځ  ډوبېږي  یا  او  راخېژي  لمر  چې  ماښام   او  سهار  وایي  چې  شته  هم  خبره  بله  یوه  كې  څنگ  په  دې  د
 لمونځ  سهار د كوي،  لمنځونه ماښام او سهار مسلمانان ځكه غواړي؛ څېړنه ژوره او  ده خبره پورې زړه په ډېره  یوه

 شوې خوره  تیاره  لږ او  لوېدلى  لمر  چې  كېږي  وخت  داسې   لمونځ  ماښام  د  او  ختلى  وي  نه لا  لمر  چې  وي  وخت  داسې
  له  لمر  د   دا  خو  ده؛  خبره  سمه  كوئ،  مه  لمونځ  كې  وخت  په  پرېوتو  او  راختو  د  لمر  د  وایي  مسلمانان  چې   دا  وي.

 د كې پښتنو په وي. بوخت عبادت  په لمر د پالونكي لمر د  كې وخت دې په  چې ځكه لگوي؛  اړخ لږ هم سره لمانځنې
  هیله  غواړي.  څېړنه ژوره او  ده  پورې زړه  په  ډېره پالنه گرهو پخوانیو نورو د  دا  څنگ، تر پاللو د  دین  ستر د  اسلام

 وكړي. څېړنې اړخیزه هر پاره له پېژندگلوئ ښې  د خلكو خپلو د  او شي ځیر ته تشې دې پوهان روځ یوه چې ده
 ازانگې: محرومیت د  ښځو د بدلې ښادۍ  د
  فیوډالي   د  بیا  وروسته  څخه  جوړېدنگ  له  ټولنو  انساني  لومړنیو  د  كې  نړۍ   په  چې   څرگندوي  داسې   مطالعه   تاریخ  د

  نا  او  لږوالى  بیا  وروسته  او  نشتوالي  د   روزنې  او  ښوونې  د   نشتوالي،  یا  كموالي  د  وسایلو  د  پورې،  ړنگېدلو  تر  ټولنو
  په   امله   له   كمزورتیا  د  قانونیت  او   عدالت  مساواتو،  د   كې  انسانانو  په  او   زیاتي  زور   د  عقایدو  ډول   -ډول  د  اغېزمنتیا،

 ده.  ځورېدلې امله له نوكړاوو راز -راز د كې ځایونو او وختونو ډېرو په او شوى ظلم باندې ښځه
 په   شیان  ډېر  او  شوي  دي  نه  څېړنې  ډېرې  هلكه  په  حقوقو  او  ژوند  حالت،  د  ښځو  د  كې  دورو  پخوانیو  په  افغانستان  د

  كې   ټولنه  اریایي  )په  لیكي:   لایق  سلیمان  ښاغلى  لیكوال  نومیالى او  شاعر  سیاسي  تكړه  هېواد  د  دي.  پاته پټ  كې   تیارو
  یو  سره  مړي  له  مېړه  د  به  ښځه  ده.  شوې  تېره  دوره  دردونكى  زړه  زورواكي  او  حاكمیت  د  نارینه  د  باندې  ښځه  پر

  دا  چې  ښكاري  داسې  وایي.  كېدل(  كې)ستي  هندوستان  اوسني  په  ته  دود  ناوړه  دې  [(.13كېده()]  اچول  ته  اور  ځاى
 راج  مذاهبو كوچنیو نورو او  زمبودای هندویزم، د دلته  او  راغلى و نه ته دلته  لا اسلام چې  و عام  دلته وخت هغه دود

  تطبیق   شدت  ډېر  په  احكام  مذهب  د  چې  هلته  كې،  سیمو   پرتو  لیرو  ځینو   په  هندوستان  د  هم  اوس  چې  وایي  چلېده.
  سوزول   ځاى  یو  سره  مړي   له  مېړه  خپل  د   وي،  كې  دوره  په   نامزادۍ  د   حتى  او   ځوانه  ډېره   چې   هم  څه   كه   ښځه  كېږي،
  هم  اوس  خو   تللى؛  مینځه  له  اوس  دود   دا  شوي،  مدني  لږ   چې  كې  كلیو  هغه  په  یا  او  سیمو  ښاري  په  هندوستان  د  كېږي.
  م( 1830) مخكې پېړۍ دوه څخه نن له   چې كېږي ویل لري.  نه حق مېړه بل د  وي پېغله  چې هم  څه  كه ښځه، كونډه

  چې   وایي  منبع  دي.  شوې  سوځول  ښځې   47  هغه  د  و،  شوى  مړ  كې  كلنۍ  80  په  چې  سره  شهزاده  له  )مراوا(  د  هند  د
 نو   شوې،  تاو  دوى  تر  لمبې  اور  د  چې  كله  خو  پریوتې،  اوږدې  -اوږدې  باندې  برغنډونو  په  لرگو  د  لومړى  ښځې  دا

 پېښې   سترې  دې  له  غورځولې.   یې  ته  اور  او  نیولې  بېرته  خلكو  خو  وتښتي؛  چې  وكړه  یې  هڅه  او  ووهلې  یې  چیغې
 [(.14ولگاوه)] بندیز دودونو پاتې وروسته داسې په حكومت  انگلیسي هند د وروسته

 شته:  لنډۍ داسې كې پښتو په
 زرغونه  غم بېلتونه شې ورك
 كړمه دې ستي راكوې داغونه سوي

 شوم  تومتي كې یارۍ په ستا
 راځینه نه له  خوا مې څوك شوم ستي اور په
* 

 شوم  تومتي ونیو دې گودر
 مینه   واى نه تومتي واى ستي اور په
* 

 ومري  پلاره شې ستي مورې
 [( 15شومه)] ایرې خاورې كې كټ په نیكه د زه

  مرگه  له  مېړه  خپل  د  چې   لري   مانا  ښځې  وفاداره  هغه  او  مېرمنې  ښځې،  ښې   د  چې  دى  ویي  سانسكریت  یو Sati ستي
 سیځې. ځان وروسته

  كې  هغه په چې كېږي ویل ستي هم ته  دود هغه كېږي. ویل هم ته  ښځې مخلصې او مېرمنې  لمنې پاك راز همدا ستي
 وایي. تبریزى صایب سیځي. ځاى یو سره خاوند مړه خپل  له  ځان ښځه
 نیست  دیوانه عاشقى  در  كسى هندى زن چون

 نیست  پروانه هر  كار كشته شمع بر سوختن
 وایي:  خټك خان خوشال

 كې  اور په سیزي ځان روغ پسې یار په چې
 [( 16هندوانو)] د یم مین رسم  دا په زه

mailto:maqalat@afghan-german.de


  

 
 7تر 5 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 

 لرغونو  نورو  ځنیو  په   كېده،  اچول  ته  اور   ځاى  یو  سره  مړي  له  خاوند  د  كونډه  هره  به   سم  سره  احكامو  له   )ستي(  د
  كېده.  سپارل  ته  گور ژوندۍ   سره  خاوند  له  ښځه  به   دلته  كېده،  سپارل  ته   خاورو  ځاى پر  سېځلو  د   مړى  به  كې  مذاهبو

  دى،   پښتون  یې  روح  چې  رئ:وگو  لنډۍ   دا   دى.   كړى  دوام   زیات  كې   عشایرو  او  قبایلو  اریایي  هندي   په  غالبا   عنعنو  دې
  زوره   په  یې  نور  چې  ځكه  بولي،  غوره  مرگ  چې  شي  باله  اواز  زړه  د  پښتنې  داسې  یوې  د  او  دى  پښتون  یې  جوړښت
  پښتنو   د  وخت  هغه  د  به  سپاري.دا  ته  خاورو  ژوندوني  په  یې  جبر  زمانې  د  او  لېږي  ته  گور  یې  دود  ټولنې  ښخوي.د

  كومه  له   بدلې   دا  نو  واى   نه  داسې  كه  ښخولې!   ژوندي  یا  او   كولې  ستي  لوڼې  -خویندې  خپلې  هم   دوى  چې  وي   بدله
  هم  بدل وي  نه كې )قوم(  كام یوه په دود كوم كه  كېږي. پالل او وي چې  جوړېږي پاره له  دودونو او پېښو هغه د  خو  بدل كېدې؟

  شوې   ښځې  هم   ژوندي  سره  ونو مېړ  خپلو  له  شوي،  ستي  پښتني  وخت   یو   چې   همغسې   ښیي  ډاگه   په  لنډۍ  دا   جوړېږي.   ورته  نه
  نه   بدله   دا   به   ښځمنو   پښتنو  نورو   نو  شوې،   ښخه   واى   نه   ژوندي  پښتنه   كومه   كه   كړو،  تكرار  خبره  پخوانۍ   همغه   بېرته  چې   دي!!؟ 
 لري.  نه  هم بدلې  او نشته كې پښتنو په  چې  پاره له  دودونو هغه نورو ډېرو د لكه  جوړوله،   ورته

 شي پرده مې به مرگ چې وې ما
 خورینه  مې چنیجي  لیږي ته گور ژوند په مې اوس

  ټولو   نژدې  په  خاورې  اوسنۍ  د  افغانستان  د  راهیسې  پېړیو  -پېړیو  له  ښځه  سربېره  ښخېدلو  ژوندي  یا  كېدلو  ستي  په
  د   او   كېږي  بلل  عاجزه  او  كمزورى  )نارینه(  تر  پلوه  فكري  او   جسمي  له  كې  سیمو  پښتني  په  بیا  تېره  په  او  ځایونو

 ښادۍ  د  بیانوي.  ژبه  په  شعر  عامیانه  د  حالتونه  همدا  بدلې  ښادۍ  د  او  ده  كې  لاس  په  ؤ  نارینه  د  یې  ټاكنه  سرنوشت
  ډېر  د  هغه  او  كوي  ترجماني  ښه  ډېره  انگېرونو  او  كړاوونو   رنځونو،  دردونو،  عواطفو،  احساساتو،  د  ښځو   د  بدلې

 كوي.  وړاندې كې موسیقي په بیان ظریف او خواږه
  ژوند  د   ښځو   د  او   وي  ناسته  دې   شاعره  پښتنه  لوستې  یوه  چې   ده  نه   داسې   لري.   نه  شاعره  هښكار  كومه  بدلې   ښادۍ   د
  د  دغه  لري. اغېزه ژوند وروستني او وړاندني ټول په هغې د چې ولیكي شعر دې  هكله په پړاو ځانگړي یوه داسې د

  پېغلتوب  د  ښځو داسې  د . شي ساتلى مصروف كې ژوند ټول په ذهن  ښځې  یوې د كله  نا كله  چې دى واده پړاو وېرې
  او  كوي؟ فكر څه هكله په راتلونكي خپل او ځان خپل د  توگه، په انسان یوه د هغه چې  وي ډك خبره دې  په ځكه ذهن

  پښتنې   ټولې  نو وي؛  كېدونكې  مخامخ  ورسره  ښځه  دا   چې  وي  ډك  ناخوالو  هغه  په  خو  ذهن  وروسته  څخه  واده  له
  ژوند  د  چې  هغوى  لري.  ونډه  كې  جوړولو  په  بابولالو  یا  بدلو  د  ښادۍ  د  ډول  یو  نه،  ډول  یوه  په  ښځې  او  نجونې

  د  احساساتو  خپلو   د  چې  كړى   اړ  ته  دې   چلند  قانون(  )نارینه  د  كې  كور  او  كلي  سیمه،  په  ستونزو،  اقتصادي   ناخوالو،
  حاكمیت   نور  او  خان  ملك،  ملا،  خاوند،  پلار،  ورور،  خپل   ژبه  عادي  په  چې  څه  هغه  او  وچلوي  ژبه  شعري  پاره  له  بیان

 نارینه   د  واكمنۍ  قبیلوي  ژوند  د  كې  پښتنو  په  چې  شوي  جوړ  داسې  شرایط  كړي.  بیان  ژبه  په  شعر  د   ویلى  شي  نه  ته
 وركړي   اجازه  ته  لورانو  او  مېرمنو  خویندو،  میندو؛  خپلو   چې  نیولي  ستوني  تر  احساسات  او  عواطف  جمعي  هغه  ؤ

  وركړى   وخت  دا  ته  ښځو  بیان  شعري  خو  ووایي؛  دې  څه   او  رانیزيپ  خوله  اعتراض  د  هكله  په  شرایطو   موجوده  د  چې
 ورسوي. پورې نورو تر چېغه خپله او ووایي ژبه په شعر د خبرې ناوېلې خپلې چې
 شته.   كې  سیمو  ډېرو  په  توپیر  ډېر  او  لږ  په  هم  اوس  ده،  كړې  بنده  یې  ژبه  ښځو  پښتنو  د  چې  شرایط  او  ستونزې  هغه

  په  دى،  كړى  چلند  توگه  په  مال  میراثي  د  سره  مېرمنو  او  لورانو  خویندو،  خپلو  له  كې  واوږد  په  پېړیو  د  پښتنو  ډېرو
 واده(،  بدل  بدلوي)د  ښځه   په   ښځه  هم  اوس  پښتانه  لري.  نه   واك  ځان   خپل   د  هم   اوسه  تر  لا  ښځه  كې  پښتنو  ېرو  ډ

  زور   په  ښځې  واده(،كونډې  بد  وركوي)د  توگه  په  عوض د  پاره  له  ختمولو  د  بدیو  د  مینځ  تر  قبایلو  او  كورنیو  د  ښځې
 پیرانو   نجونې  اخلي،  )ولور(  پیسې  نجونو  په  وركوي،  ته  بوډاگانو  او  مشرانو  نجونې  وركوي،  بن  په  نجونې  ودوي،

  زوى  هم اوس پلرونه پښتانه كینوي. نامه په ماشومانو د نجونې پېغلې او لږ( ډېر وركوي) كې نذر په ته حضراتو او
  زېږېدو   په  لور  د  خو  كوي؛  لگښتونه  او  مېلې  ډزې،  حلالوي،  پسونه  كینوي،  ډمان  ږېزېدو  په  زوى  د  بولي،  لور)ښه(  په

 پېټي  درانه  كار  د  زمكې  او  كور  د  ښځې  كې پښتنو  ډېرو  په  گڼي.  پېغور  ته  ځان  مباركي  لور  د  چې  دا  ان   او  كېږي  خپه
 او  شوى  ځپل  توگه  پسې  پرله  په  امله  له  شرایطو  حاكمو  د  او  شوى  وژل  یې  حق  خوښونې  ښكلا  او  مینې  د  خو  وړي؛

 دي.  پاته ایسارې كې ستوني په یې چېغې مودو -مودو د
  میندو   د  یې  پاره  له  خبرو  خپلو  د  او  كړې  پورته  وسله  شعر  د  ښځو  پښتنو  وكړه  ورته  اشاره  هم  مخه  د  چې  مو  لكه

 جگوي  غږ  محرومیت  خپل  د   كې  بدلو   په  ښادۍ   د   ښځې  ده.  كړې   مخه   ته  ...   او   بدلو  ښاري  د   لنډیو،  ساندو،  سندرو،
 كوي. پورته پرده څخه ستم له ټولنې د او
 ادب  ولسي  بډاى  د  پښتو  د  چې  دي  اوښكې  بهېدونكې  هغه  سترگو  ژړېدونكو  او  سرو  د  ښځو  پښتنو   د  بدلې  ښادۍ  د

 ښځو  د  اوسه  تر  بیا  څخه  دورې  اریایي  له  ته  موږ  كې  نتیجه  په  كار  علمي  دقیق  او  ژور  ښه  د  او  ورگډېږي  ته  سمندر
 شي. راكولاى معلومات دقیق خورا  او  ژور هكله په دریځ ولنیزټ د
 انتقاد:  دودونو ناوړه په كې بدلو په ښادۍ د

  ناوړه  د نظام قبیلوي حاكم د خوا یوې له كه كې بابولالو یا بدلو په ښادۍ د چې وكړه  خبره دا مو كې بحث مخكني په
  په  كې بدلو په  ښادۍ د  خوا  بله دى، ویستلى بړاس ړهز   خپل د توگه دې  په  ښځو او شوې پورته چغې  ضد په شرایطو

  كړاوونه   ته  دوى   او  شندي  اغېزه  ژوند  په  پېغلې  او  ښځې  د  چې  كېږي  او  شوي  گذارونه  كلك  هم  دودونو  ناوړه  هغه  نورو

  زمكو   شنو  خپلو  د  كورنۍ  زوم  د  چې  راځي  خرڅونه هغه  نور  او  لگښتونه  لوړ  ولور،  لوړ  كې  دودونو  دې  په  زېږوي.
 خلاصولى.  شي نه پور دا كلونو -كلونو په چې كېږي پوروړى داسې  او كېږي اړ ته خرڅولو ای گرو

 دى  تندى لوېشتې دوې ناوۍ د موږ د
 دى پټى شین ها  )...( د مې ارمان

 نورو  د   واده  د   او  توى  پوښ،  ولور،  د   یې  خلك  چې  ده  شوې  یادونه  پټي  شنه  هغه  د  كې  بدله  دې  په  گورو  چې  لكه
 خرڅوي. یا او وركوي گرو په پاره له كولو پوره د لگښتونو

  ښځې   خوا   د  زوم  د  كې   بدله  پاسنۍ  په  ولولى.  تفصیل  په  یې  به  كې  كتاب  دې  په  چې  شته  هم   بدلې  نورې  ورته  داسې
  دغه   د  چې  وركوي  پېغور  ته  ناوكۍ  ښكلې  احتمالا  او  ځوانې  خپلې  توسن  په  گروولو  د  پټي  شین  دغه  د  )كورواله(

  كورنۍ   زوم  د   او  زوم  چې   یادوي  ستونزې  هغه  دوى  او  ده  شوې  گرو  زمكه  كرنیزه  یې   پاره  له  تندي(  لوېشتې  )دوې
 گالي.  پاره له خلاصولو بېرته د زمكې دغه د یې به

  زمكه   چې  وایي  خلك  كېږي.  شمېرل  عیب  لوى  خرڅول  زمكې  د  كې  وردگو(   )او پښتنو  په  چې  پاتې  وي  نه  دې  ناویلې
  اړ   ته   دې   څوك  یو   كله  نا  كله   كول  پورته  لگښتونو  درندو  د   واده   د   او  ستونزې  ي اقتصاد  خو  دي؛ هډوكي  نیكه  -پلار  د

 كړي.  خرڅه  زمكه خپله او وگالي پېغور دا چې باسي
 دى.   زور خداى د [(19ووري)]  چې [(18بران)] [(17)] مېیین
 دى  زور لوټو د وړو، ناوې چې موږ

  اوروي   باران  سره  ځواك  تمامېدونكې  نه  خپل  په  چې یادوي  زور  خداى)ج(  د  لومړى  ویانده  بدلې  د  كې  بدله  پاسنۍ  په
  زور   په  لوټونو  د   ناوې  دا  گواكې  چې  شوي  یاد   ویاړ  ډول  یو  په   لوټونه  وړي.دلته   پې  ناوې  چې   یادوي  لوټونه  خپل  بیا  او

  خرڅولو  په  زمكې  د   یا  خو  دا   معلومېږي.  نه   ښه  ته  ښځو  زور   كولو  پیدا  د  لوټونو  دغه  د   شو  ځیر   ته  رښتیا  كه   خو  وړو؛
 د  او  زوم  د  به  كلونه -كلونه خو  لگېږې؛  واده  دې  په  اوس   چې  دي  پیسې  شوي  پیدا  زیار  بل  او  سود  یا   او  گروولو  د  یا

 وي.  پیټى دروند یو اوږدو په  ؤ كورواله د هغه
  دولتي   داسې   یا  سوداگري  موټر،  زمكې،  كورنۍ  زوم  د   چې  دا  لومړى  كېږي:  پیدا  ډوله  څو  په پیسې  دا  كې  وردگو  په

 د  هغه  د  یا  زوم  چې  ده  مزدورۍ  خوارۍ  د  طریقه  بله  وكړي،  پرې  ودونه  او  وي  ورسره  پیسې  نقدې  چې  ولري  كار
 كار   نور(  او  ایالات  متحده  عربي  ایران،  عربستان،  سعودي  )پاكستان،  بهر  یا  ننه  د  كې   هېواد  په  كسان  نور  كورنۍ
  چې   دي  لارې  هغه  نورې   گرو  زمكې  د  او  پور  سود  د   پور،  حسنه  ولگوي.  كار   په  واده  د  یې  بیا  او  وگټي  پیسې  وكړي،

  دواړه  كله  نا  كله  وي.  نه  ولور  كې  ودونو  ډول  دې  په  كوي،  واده  بدل  په  كورنۍ  ځینې  شي.  كولاى  پیدا  پرې  پیسې  خلك
  ډول   دې  په   چې  دې  له   سره  وي.  ځان  خپل  په  لگښت  چا   هر  د  وختونه  ځینې  خو  استوي؛  توى  او  پوښ  ته  بل  یو  كورنۍ
 كېږي. چې كې واده په  ولواره د لكه نه دومره خو وي؛ لگښتونه هم كې ودونو

 . 10 ص قبیلو، پښتني د [11]
 كابل.  ،1374 كمیټه، دولتۍ كلتور د منگل، محمد على روایات، فولكلوري ځنې پښتنو د  [12]
 . 36 ص ش،  هـ، 1364 ډمۍ،اكا علومو د  افغانستان د لنډۍ، پښتو  [13]
[14]  7) page … msstacu (Marriage. 
 .75  -74 ص لنډۍ، پښتو  [15]
  هند،  عاشقانه  حماسۀ  ترین  كهن  رامایانا,  . 17  ص  رهین،  داكتر  زمان،  امتداد  در  هند  و  افغانستان  هاى  پیوند  [16]

 . 249  ص نو، دهلى ، 2009 فارسى، تحقیقات مركز
 باران.  ورو -ورو باران، نرم -مېیین  [17]

 7تر 7 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 

 باران.  -بران  [18]
 اوري.  -وري  [19]

